
Annotatsiya: Ushbu maqolada umumiy o‘rta ta’lim maktablari 6-sinflarida adabiyot fanini o‘qitishda zamonaviy 
axborot-kommunikatsiya texnologiyalari va interfaol metodlarning integratsiyasi yoritiladi. Unda “Idrok xaritasi” metodi va 
EdravMindMaster dasturida idrok xaritasi tayyorlash ketma-ketligi keltirilgan.

Kalit so‘zlar: interfaol metodlar, “Idrok xaritasi” metodi, zamonaviy axborot-kommunikatsiya texnologiyalari, integratsiya, 
ta’lim sifati, fikrlash jarayoni, g‘oyalar.
Abstract: This article describes the integration of modern information and communication technologies and interactive 
methods in the teaching of literature in the 6th grade of general secondary schools. It presents the “Mind Mapping” 
method and the sequence of creating a perception map using the EdravMindMaster program.

Key words: interactive methods, “Mind Mapping” method, modern information and communication technologies, integra-
tion, quality of education, thought process, ideas.
Аннотация: В данной статье описано внедрение современных информационно-коммуникационных технологий 
и интерактивных методов в преподавание литературы в 6 классе общеобразовательной школы. Приведён метод 
“Карта разума” и последовательность составления карты восприятия в программе EdravMindMaster.

Ключевые слова: интерактивные методы, метод “Карта разума”, современные информационные и коммуника-
ционные технологии, интеграция, качество образования, мыслительный процесс, идеи.

KIRISH
Ta’lim sohasi va uning bo‘g‘ini bo‘lgan umumiy o‘rta ta’limga hozirgi paytda davlatimiz tomonidan katta e’tibor 

berib kelinmoqda. Bu o‘rinda O‘zbekiston Respublikasi Prezidenti Sh. M. Mirziyoyevning bevosita rahbarligida 
ishlab chiqilgan, O‘zbekiston Respublikasini yanada rivojlantirish bo‘yicha Harakatlar strategiyasida uzluksiz 
ta’lim tizimini yanada takomillashtirish, malakali kadrlar tayyorlash siyosatini rivojlantirish hamda moddiy-texnik 

bazasini mustahkamlashning asosiy g‘oyalari mazkur ishning mohiyatini ochib berishda ilmiy-metodik asos 
bo‘ldi [1].

MAVZUGA OID ADABIYOTLAR SHARHI
Ta’lim – jamiyatni isloh qilish, uni tashqi dunyo uchun yanada ochiq va yangi texnologiya hamda bilimlarga 

yo‘naltirilgan jamiyatga aylantirishning asosiy omilidir. U nafaqat jamiyatning rivojlanish istiqbolini, balki har bir 
insonning alohida faoliyatini oldindan aniqlaydi va belgilaydi.

Ta’lim sifatini oshirish maqsadida so‘nggi yillarda ta’limning barcha tizimlarida interfaol metodlardan sama-
rali foydalanib kelinmoqda. Ayniqsa, interfaol metodlarning zamonaviy raqamli texnologiyalar bilan integratsi-
yasi yanada samarali natijalar bermoqda.

Shulardan biri – “Idrok xaritasi” (ing. Mind map – fikrlar xaritasi) metodi bo‘lib, fikrlash jarayonida ma’lu-
motni inson idrok etishi uchun qulay shaklda, ya’ni mantiqiy va assotsiativ sxemalarda aks ettirishning grafik 
usuli hisoblanadi [2].

TADQIQOT METODOLOGIYASI
Boshqacha aytganda, idrok xaritasi metodi kafolatlangan yakuniy natijani berish imkoniga ega. Idrok xari-

tasi metodini olib borish bosqichlari quyidagilardan iborat: miya bo‘roni – bu, mulohaza mavzusini, ya’ni asosiy 
mavzuni aniqlashni maqsad qiladi. Odatda xarita markazida ko‘rsatilgan mavzu yoki ma’lumot joylashadi. To‘ldi-
rish – asosiy g‘oya aniqlangach, u bilan bog‘liq asosiy mavzularni ajratib ko‘rsatish zarur. Ular qisqa nomlarga 
ega bo‘lishi va xaritaning iyerarxiyasini yaratishi lozim. Agar toifalar juda mavhum bo‘lsa, ularga rasmlar 
biriktirish tavsiya etiladi. Bu assotsiatsiyalarni yuzaga keltiradi va fikrlarning tez tarqalishiga yordam beradi. 
Xaritaning ikkinchi darajasi – mavzular va g‘oyalar shakllana boshlaydigan qism hisoblanadi. Bu bosqichdagi 
mavzular bir yoki ikki so‘zdan iborat bo‘lishi kerak. Agar xarita sodda bo‘lsa (uchinchi darajadan oshmasa), 
ikkinchi darajada taklif yoki eslatma ham keltirilishi mumkin. Aniqlashtirish – uchinchi va undan keyingi darajalar 
g‘oyalarni aniqlashtirish jarayonini anglatadi. Bu bosqichda tavsifli iboralar, eslatmalar va havolalardan foydala-
nish, shu ningdek, xarita elementlarini o‘zaro bog‘lash mumkin. Bu orqali xarita mantiqan boyitiladi.

TAHLIL VA NATIJALAR
Fikr xaritalari qog‘ozda yoki mobil ilovalarda tuzilishi mumkin. Qo‘l bilan chizishning qulayligi kamroq, 

chunki idrok xaritasini to‘ldirish va takomillashtirish jarayonida tarmoqlar tez-tez siljiydi va o‘zgaradi. Ilovalar 
yordamida esa buni bir yoki ikki marta bosish orqali amalga oshirish mumkin.

Raqamli texnologiyalar yordamida fikr xaritasida materialni tasavvur qilish, audio yoki video tarkib bilan 
to‘ldirish, shuningdek, ushbu elementlarning barchasini ko‘chirish mumkin. Idrok xaritasi bilan ishlash uchun 
ba’zi mashhur ilovalar quyidagilardir: Bubble.us, Coogle, FreeMind, iMindMap, MindManager, Mindomo, 
Popplet, SpiderScribe, XMind.

Idrok xaritasi barcha materiallarni bitta mavzu bo‘yicha to‘plash, barcha jihatlarni ko‘rib chiqish va umumiy-
likni ko‘rish imkonini beradi.

Quyida biz Adabiyot fanidan O‘tkir Hoshimov, uning hayoti va ijodi hamda uning “Urushning so‘nggi qurboni” 
hikoyasi mazmunini o‘qitish bo‘yicha nazariy bilimlarni berishda ko‘rgazmalilik tamoyillarini amalga oshirish 
uchun mental xaritalar tayyorlovchi EdrawMindMaster dasturidan foydalanish bo‘yicha namuna keltirdik [3].

Dastlab, dastur ishga tushiriladi (1-rasm).

1-rasm: EdravMindMaster dasturi ko‘rinishi

“New” bo‘limidan “Blank templates” dan mavzuga mos xaritalar tanlab olinadi (2-rasm). 

2-rasm: “Blank templates” bo‘limi ko‘rinishi

Asosiy g‘oya “O‘tkir Hoshimov” va u bilan bog‘liq asosiy mavzularni kerakli bo‘limlarga to‘ldiriladi va ularga 
mos rasmlarni biriktiriladi (3-rasm).

3-rasm: “O‘tkir Hoshimov”-asosiy g‘oya bo‘yicha idrok xaritasi (namuna)

XULOSA
Ta’lim va tarbiya jarayonida pedagoglar tomonidan interfaol metodlarning o‘rinli, maqsadli va samarali 

qo‘llanilishi ta’lim oluvchida muloqotga kirishuvchanlik, jamoaviy faoliyat yuritish, mantiqiy fikrlash, mavjud 
g‘o yalarni sintezlash, tahlil qilish hamda turli qarashlar orasidagi mantiqiy bog‘liqlikni topa olish qobiliyatlarini 
tarbiyalash uchun keng imkoniyat yaratishga xizmat qiladi.

Zamonaviy sharoitda ta’lim samaradorligini oshirishning eng maqbul yo‘li – bu mashg‘ulotlarni innovatsion 
metodlar yordamida tashkil etish va ularni o‘quv jarayonida samarali qo‘llashdir.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2017-yil 7-fevraldagi “O‘zbekiston Respublikasini yanada rivojlantirish 

2017-yil. www.lex.uz/uz/docs/-3107036

Sayfurov. – Toshkent: Tasvir, 2020. – 112 b.

3. Umumiy o‘rta ta’limning milliy o‘quv dasturi. Adabiyot. 2023-yil.
4. Umumiy o‘rta ta’limning Adabiyot fani darsligi.
5. Alimova Pokizaoy Nasim qizi. Adabiy ta’limda zamonaviy pedagogik texnologiyalardan foydalanish. // InterEuro Con-

ference, 2023. – PDF

